
R E F E R A T I

	Orqanizmə daxili mühitindən və xarici aləmdən daxil olan siqnallar hissi sinir uclarında yerləşən reseptorlar vasitəsilə həyata keçirilir.
Mərkəzi sinir sistemi reseptorlar sayəsində ötürülən informasiyaların təsiri altında fəaliyyət göstərir və bununla da reflektor reaksiyalara başlanğıc verilir.
Reseptorlar yüksək həssaslığa malik xüsusi törəmələr olmaqla mürəkkəb quruluşa və fizioloji xüsusiyyətlərə malikdir. Bədən yerləşmələrinə görə iki qrupa ayrılırlar ki, xarici mühitdəki baş verən oyanmaları qəbul edən reseptorlar eksteroreseptorlar, daxildə baş verən oyanmaları qəbul edənlər isə interoreseptorlar adlanır.
İnteroseptorlar mədə-bağırsaq sistemində, ürək və qan damarlarında, tənəffüs yollarında, böyrəklərdə və digər daxili orqanların divarlarında yerləşirlər. Onlar mexaniki, kimyəvi və digər qabıqların təsirindən oyanmaqla ağrı, təzyiq, aclıq, susuzluq və sairə bu kimi duyğuları qəbul etməklə mərkəzi sinir sisteminə ötürürlər.
Bununla da daxili üzvlərin fəaliyyətində baş verən dəyişikliklər baş beyin qabığına çatdırılmaqla, orqanizmin daxilindəki dəyişikliklərin nizamlanması həyata keçirilir.
İnteroreseptorların vətərlərdə, oynaqlarda, bağlarda və sümük uclarında yerləşən xüsusi növləri də vardır ki, bunlar proprioreseptorlar adlanır.
İnteroreseptorların insan və heyvan orqanizmində rolunu öyrənməyə bir çox tədqiqat işləri həsr olunmuşdur.
Lakin interoreseptorların maddələr mübadiləsinə reflektor yolla təsirinin öyrənilməsi akad. A.İ.Qarayevin rəhbərlik etdiyi Azərbaycan fizioloqlarına məxsusdur.
Maddələr mübadiləsi orqanizmin ən mühüm həyati proseslərindəndir ki, bunun sayəsində digər fizioloji proseslər də fəaliyyət göstərir. Canlı orqanizmin qurulması, böyüməsi və inkişafı, həyat fəaliyyəti maddələr mübadiləsi nəticəsində həyata keçirilir. Müəyyən olunmuşdur ki, daxili üzvlərdən gələn impulslar mərkəzi sinir sisteminin iştirakı ilə bütün həyatı proseslərin əsasında duran maddələr mübadiləsinin tənzimində mühüm əhəmiyyət kəsb edir. Maddələr mübadiləsinin sinir sistemi tərəfindən tənzim edilməsi ilk dəfə olaraq İ.P.Pavlov tərəfindən əsaslandırılmışdır. O, həmçinin maddələr mübadiləsinin tənzimində reseptorlara da böyük əhəmiyyət verir, bu prosesdə interoreseptorların mühüm rol oynadığını qeyd edirdi.
	Aparılan tədqiqatlarla müəyyən olunmuşdur ki, mədə-bağırsaq sistemi, sidik kisəsi, uşaqlıq, qulaq və s. reseptorların qıcıqlanması qanda sulukarbon komponentlərinin, zülalların, mineral duzların dəyişilməsinə səbəb olur. Bu dəyişikliklər reflektor xarakter daşıdığından, interoseptik mübadilə refleksləri adlandırılmışdır. İnteroseptik mübadilə reflekslərinin xüsusiyyətindən ötrü qıcığın qüvvəsinin və müddətinin, maddələr mübadiləsinin başlanğıc halının, sinir sisteminin funksional vəziyyətinin mühüm əhəmiyyəti vardır.
	İnteroseptik mübadilə reflekslərinin mexanizmində mərkəzi sinir sisteminin ayrı-ayrı şöbələrinin, o cümlədən beyin sütununun torabənzər törəmələrinin, beyin qabığının və s. rolu öyrənilmiş, daxili üzvlərdən maddələr mübadiləsinə reflektori təsirin olduğu müəyyən edilmişdir.
Azərbaycan fizioloqları maddələr mübadiləsində interoreseptorların iştirakını tədqiq etməklə “İnteroseptik mübadilə refleksləri” problem mövzusunun əsasını qoydular.
Bununlada interoreseptorların maddələr mübadiləsində iştirakı istiqamətində aparılan tədqiqatlarla fizioloqlarımız “İnteroseptik mübadilə reflekslərinin mexanizmini nəzəri və təcrübi cəhətcə əsaslandırmış və canlı orqanizmin özünütənzim prosesində interoreseptorların inkişafını sübuta yetirmişlər.
Buraxılış işində interoseptik mübadilə reflekslərinin mahiyyətinə aydınlıq gətirilir, mərkəzi sinir sisteminin müxtəlif funksional vəziyyətlərində həm maddələr mübadiləsi, həm də interoseptik mübadilə reflekslərində baş verən dəyişikliklər təhlil edilir.

G İ R İ Ş
Canlı orqanizm xarici və daxili mühitdən arasıkəsilmədən daxil olan informasiya axınının təsiri altında fəaliyyət göstərir. Bu əlaqə yüksək fəallığa malik olan reseptorlar vasitəsilə həyata keçirilir.
Reseptorlar müəyyən növ qabıqların təsirindən baş verən oyanmanı sinir sisteminə ötürür və bununlada orqanizmin aldığı qıcıqların sayəsində sinir sistemi vasitəsilə fəaliyyəti həyata keçirilir.
İnkişaf etmiş orqanizmlərdə reseptorlar morfoloji cəhətdən mürəkkəb dəyişikliklərə uğramış, əsas etibarilə ekstroreseptorlar və interoreseptorlara ayrılmışlar.
Eksteroreseptorlar qıcıqları xarici mühitdən qəbul etdiyi halda, interoreseptorlar daxili üzvlərin, divarlarında yerləşən sahələrdən ağrı, təzyiq, aclıq, susuzluq və s. bu kimi duyğuları qəbul edir.
İnteroseptorların mövcudluğu haqqında məlumatlar o qədər də qədim deyildir və XIX əsrin sonlarından başlayaraq elmi cəhətdən əsaslandırılmışdır.
İnteroseptorlar daxili üzvlərin toxumalarında, əzələlərdə və vətərlərdə yerləşən, adi şəraitdə ancaq orqanizmin daxili faktoru tərəfindən qıcıqlanan reseptorlardır.
İnteroseptorların qıcıqlandırılmasının bir sıra üzvlərin fəaliyyətinin təsirinə dair tədqiqatların aparılmasına baxmayaraq, onların maddələr mübadiləsinin özünütənzim mexanizmində iştirakı akad.A.Qarayevin rəhbərliyi ilə Azərbaycan fizioloqları tərəfindən öyrənilmişdir.
Maddələr mübadiləsi orqanizmdə müşahidə olunan digər fizioloji proseslərin əsasında durur, orqanizmin qurulmasına böyümə və inkişafa, hərəkətə, üzv və sistemlərin fəaliyyətinə, insanlarda fiziki və zehni işə və s. xidmət edir.
Mürəkkəb orqanizmlərdə maddələr mübadiləsi mühitin dəyişikliklərinə müvafiq olaraq daima dəyişilməkdədir. Bu dəyişikliklərin əsasında sinir sistemi durur və orqanizmdə əsas tənzimləyici sistem olmaqla, həyati proseslərin gedişini müəyyən edir.
Maddələr mübadiləsinin sinir tənzimi sahəsində bir çox tədqiqatlar aparılmışdır ki, bunların da əsasında rus fizioloqları İ.P.Pavlov, K.Bıkov, A.Speranski və b. işləri durur.
Azərbaycan alimlərinin keçən əsrin ikinci yarısından akad.A.Qarayevin rəhbərliyi ilə aparılan və “İnteroseptik mübadilə refleksləri” adlanan problem tədqiqatlar, maddələr mübadiləsinin öyrənilməsində daxili analizatorların rolunu müəyyən edir.
Orqanizmin daxili mühitində baş verən cuzi dəyişiklikləri qəbul edən interoreseptorların tədqiqi sahəsində akad.V.Çerniqovski və s. tərəfindən bir çox tədqiqatlar aparılmasına baxmayaraq, akad.A.Qarayev tərəfindən nəzəri və praktiki cəhətdən əsaslandırılan “İnteroseptik mübadilə reflekslərinin” tədqiqində prioritet Azərbaycan fiziologiya məktəbinə aiddir.
Bu tədqiqatlar  insan və heyvan orqanizmlərində maddələr mübadiləsinin tənzimi mexanizmini aşkara çıxarmağa imkan verdi.
Tədqiqatlarla baş beyin yarımkürələri qabığının, beyinciyin, orta beynin retikulyar formasiyasının, onurğa beyninin müxtəlif səviyyələrinin interoseptik mübadilə reflekslərində əhəmiyyəti öyrənilmişdir.
Buraxılış işində reseptorlar, xüsusilə interoreseptorlar və maddələr mübadiləsinin mahiyyətinə aydınlıq gətirilməsi, maddələr  mübadiləsinin tənzimində interoreseptorların iştirakı və interoseptik mübadilə reflekslərinin öyrənilməsi sahəsində Azərbaycan alimlərinin tədqiqatlarının şərhi veriləcəkdir.
İnteroseptik mübadilə reflekslərinin səviyyəsinə maddələr mübadiləsinin başlanğıc vəziyyəti təsir edir. İstər maddələr mübadiləsinin, istərsədə interoseptik mübadilə reseptorlarının tənzimində mərkəzi sinir sisteminin müxtəlif vəziyyətlərinin də təsiri vardır.
Ona görə də buraxılış işinin  son 2 fəsli mərkəzi sinir sisteminin  müxtəlif funksional vəziyyətlərinin maddələr mübadiləsinə və interoseptik mübadilə reflekslərinə təsirinə həsr olunacaqdır.
İşin tərtibində Azərbaycan alimlərinin əsərlərindən daha çox istifadə olunması nəzərdə tutulur.






























I.    RESEPTORLAR HAQQINDA ÜMUMİ MƏLUMAT	
	
	Sinir sisteminin fəaliyyəti orqanizmin xarici və daxili mühitindən daxil olan siqnallar vasitəsilə həyata keçirilir. Bu siqnalların sayəsində mərkəzi sinir sisteminin funksional işi – refloktor  reaksiyalara başlanğıc verilir.
İstər xarici istərsə də daxili aləmdən qıcıqlara qəbul edən hissi sinir ucları reseptorlar yerinə yetirir. Reseptorlar yüksək həssaslığa malik olan ixtisaslaşmış törəmələrdir. Reseptorlar xarici aləm və orqanizmin daxili vəziyyəti haqqında sinir sisteminə arası kəsilmədən məlumat çatdırır və daima onu oyanmış vəziyyətdə saxlayır.
	Reseptorlar mürəkkəb quruluşa və fizioloji xüsusiyyətlərə malikdirlər. Heyvanat aləminin təkamülü prosesində heyvanat aləmi mürəkkəbləşdikcə reseptorlarda da ciddi dəyişikliklər getmişdir. Heyvanat aləminin mürəkkəb pilləsində onun reseptorları da mürəkkəbləşmiş və bu baxımdan insan orqanizmi də daha mürəkkəbdir.
	Reseptorlar müxtəlif qıcıqlandırıcıların təsirindən oyanırlar. İşıq, səs, iy müxtəlif kimyəvi maddələr, hərarət, ağrı və s. qıcıq vasitələri hesab olunurlar.
	Reseptorlar bədəndə yerləşmələrinə, tutduğu vəziyyətə görə 2 böyük qrupa bölünürlər.
1. Xarici reseptorlar-eksteroreseptorlar
2. Daxili reseptorlar-interoreseptorlar
Xarici ekstroreseptorlara gözün, daxili qulağın, burunun dilin, dərinin reseptorları aid edilir.
İ.P.Pavlov xarici və daxili aləmdə qıcıqlandırıcıların təsiri ilə baş verən və onları oyanmalara çevirərək mərkəzi sinir sistemində analiz edən bu sinir törəmələrinə analizatorlar adı vermişdir. Pavlovun təbirincə desək analizatorlar mürəkkəb fizioloji aparatdır. Buraya reseptorlar, reseptorlar da oyanmaları nəql edən hissi sinirlər və bu oyanmaları analiz edən baş beyin qabığının müəyyən nahiyələri aiddir. İnsan və heyvan orqanizmində qoxu, dad, dəri, görmə, eşitmə, müvazinət daxili və s. analizatorlar mövcuddur.
1.1.Eksteroreseptorlar

Eksteroreseptorlar bədəndə yerləşən reseptorların daha geniş şöbəsini təşkil edir. Eksteroreseptorların ən geniş yayılmış forması da dəri resepsiyasıdır. Həmçinin müxtəlif qıcıqları qəbul etmək qabiliyyətinə görə onlarda müxtəlif formalarda olurlar.
Mexanoreseptorlar hissiyatın ən qədim formalarından olub heyvan və insan orqanizmində geniş yayılmışdır. Bədənin xarici və daxili mühiti ilə əlaqədardır. Lakin ən çox dəridə yayılmışlar və xarici aləmin mexaniki təsirini əks etdirməklə böyük əhəmiyyəti kəsb edirlər.
Mexanoreseptorlar əsasən dərinin səthi təbəqələrində yerləşir və insanda 500000-yaxındır. Bu reseptorlar dəridə qeyri-bərabər yayılmışdır. Əl barmaqlarının uclarında, dodaqlarda daha sıxdır. Dəridə yerləşən reseptorlar çoxdur və onlar bir-birindən öz xassələrinə görə fərqlənirlər. Bunu nəzərə alaraq dəri mexanoreseptorlarını toxunma, təzyiq və b. reseptorlara bölürlər.
Dəri reseptorlarının başqa bir formasıda termoreseptorlardır. Orqanizmin normal həyat fəaliyyəti, onun mühitə uyğunlaşması üçün ətraf mühitin temperaturu haqqında, bu reseptorlar vasitəsilə məlumat alırlar. Termoreseptorlar vasitəsilə orqanizm isti və soyuğu hiss edir. İnsan orqanizmində soyuğa həssas reseptorlar 25-30 min olduğu halda, istiliyə həssas reseptorlar ondan 10 dəfəyə qədər çoxdur.
Qeyd etmək lazımdır ki, dəridə olan reseptorların həssaslığı çox yüksəkdir. Onlar yüksək adaptasiya qabiliyyətinə malikdirlər.
Eksteroreseptorların bir növü də qoxu və dad reseptorudur. Onların fəaliyyəti sayəsində orqanizm xarici həm də daxili müxtəlif kimyəvi qıcıqlarına qarşı reaksiyalar verirlər.
İnsanda qoxu reseptorları burun boşluğunun, yuxarı hissəsinin divarlarını örtən epitel qişasında yerləşmişdir. İnsanda bu qabiliyyətə malik reseptorların sayı 60 milyona qədərdir. Bunların sayəsində insan minlərlə maddənin iyini fərqləndirə bilir. Müxtəlif iyli maddələrin qoxusunu qəbul edir, hissi sinirlə qoxu mərkəzinə və beyin qabığının qoxu zonasına ötürür. Beləliklə hissiyat kimi qəbul edilir.
Dad reseptorları da ixtisaslaşmış hüceyrələr olub, ağız boşluğunun divarlarında xüsusilə dilin müxtəlif nahiyələrində yerləşmişdir. İnsanda dad hüceyrələri qrup halında yığışaraq dad soğanaqlarının əmələ gətirir ki, onlarında hüceyrələrinin ümumi sayı 10 milyona qədərdir.
İnsanda əsas etibarilə şirini, turşunu, acını və şorluğu qəbul edən dad reseptorları vardır. Qeyd etmək lazımdır ki, dad reseptorlarının həssaslıq dərəcəsi müxtəlifdir və ən yüksək həssaslığa acılıq reseptorları malikdir. Dad reseptorların xüsusilə insanların həyatında mühüm əhəmiyyəti vardır. Belə ki, dad hissiləri vasitəsilə qida və qeyri qida məhsullarını bir-birindən ayırır, maddələrin keyfiyyətini yoxlamaqla əlverişlisini qəbul edir.
Eksteroseptorlarının heyvanların təkamül prosesi nəticəsində ən çox inkişaf etmiş forması eşitmə və görmə reseptorlarıdır.
Heyvanların təkamül prosesində ayrı-ayrı heyvanlarda müxtəlif quruluşlu səs qəbuledici cihazları formalaşıb. Məməlilərdə, o cümlədən insanda mürəkkəb quruluşlu eşitmə aparatı əmələ gəlmişdir. Başqa sözlə desək qulaq vasitəsilə heyvanlar və insanlar ətraf mühitdəki səsləri daha mükəmməl qəbul edirlər.
Səs qıcığı eşitmə reseptorları vasitəsilə səs qəbul edici reseptor aparatı funksiyasını daxili qulaqda yerləşən korti üzvü yerinə yetirir.
Eşitmə reseptorları səs dalğalarını mexaniki qıcıqlanmasından oyanır. Burada eşitmə reseptorlarının mexanoreseptorları iştirak edir.
Səsin qavranması onun 3 mühüm xassəsinə əsaslanır: Səsin tembirinə, tonuna və istiqamətinə.
Səslərin ampmetudası nə qədər yüksək olarsa müəyyən həddə qədər eşitmə qabiliyyəti də artıq olur.
Eşitmə üzvünün reseptorları tərəfindən müəyyən hədd daxilində qəbul edilən səslər baş beyin qabığının müəyyən nahiyyəsində analiz olunduqdan sonra hissiyyat kimi qəbul edilir. 
Məməli heyvanlarda və insanlarda təkamül prosesində mürəkkəb görmə aparatı-göz formalaşmışdır.
İnsan göz vasitəsilə xarici aləmi tam mənası ilə dərk edir. Görmənin başlanğıcı gözün torlu qişasındakı eksteroreseptorlarının bir növü olan görmə reseptorlarından başlayır və baş beyin qabığının görmə nahiyyəsində başa çatır. Gözün torlu qişasındakı kolbacıq və çöpcük hüceyrələri fotoreseptor funksiyasını görür. İnsan gözündə 130 milyona yaxın çöpcük və 7 milyona yaxın kolbacıq hüceyrəsi vardır.
Gözün torlu qişasında baş verən fotoreseptor proseslər hissiyatı ilə nəticələnir. Xarici aləmdən baş beyinə daxil olan siqnalların əksəriyyətini görmə siqnalları təşkil edir. Bu siqnallar bizi əhatə edən maddi aləmin cisimləri, onların ən müxtəlif parametrləri haqqında məlumat verir.
Müasir təsəvvürlərə görə, gözün tor təbəqəsinin kolbacıq fotoreseptorları arasında görmə piqmentləri ilə fərqlənən üç tip hüceyrələr mövcuddur. Onlardan görmə lifləri daxil olur ki, bu liflərin hər bir qrupu görmənin mərkəzi orqanlarına müxtəlif tip rəng siqnallarını ötürür.
	















					1.2.İnteroseptorlar

İnteroreseptorlar, reseptorların daxili üzvlərdə yerləşən geniş yayılmış formalarındandır. Keçən əsrin əvvəllərindən başlayaraq xarici üzvlərdə olduğu kimi, daxili üzvlərdə də reseptorların olması ideyası irəli sürülmüşdür. İnteroreseptorların kəşfi ilə əlaqədar A.E.Smirnov, V.M.Bexterev, S.E.Mixaylov və b. böyük xidməti olmuşdur. Sonralar bu barədə təsəvvürlər daha da genişlənmiş bütün daxili üzvlərin divarlarında reseptorların yerləşdiyi təsdiq olmuşdur.
İnteroreseptorlar quruluş cəhətdən üzvlərdə yerləşən ekstroreseptorlardan kəskin fərqlənmirlər və demək olar ki, dəridə olan reseptorlarla eyniyyət təşkil edirlər.
Mədə-bağırsaq sistemi, tənəffüs yolları, qan damarlarının divarları, həmçinin ürək, böyrəklər daxili sekresiya vəzilərinin divarları və s. interoreseptorlarla zəngindir.
İnteroreseptorlara təsir edən qıcıq müxtəlifliyinə görə onlar ekstroreseptorlarda olduğu kimi onlar mexanoreseptorlara, xemoreseptorlara, baroreseptorlara və s. ayrılırlar. Bu reseptorlarda öz növbəsində mexaniki, kimyəvi qıcıq təsirinə, təzyiqin dəyişməsi nəticəsində oyanırlar.
İnteroreseptorların heyvan və insan orqanizmində mühüm əhəmiyyəti vardır. İlk növbədə onlar orqanizmin nisbi sabitliyinin qorunub saxlanmasında iştirak edirlər. Beləki, orqanizmin nisbi sabitliyi və hemeostas reflektor olaraq özünü tənzimləmə mexanizmi sayəsində qorunub saxlanılır ki, burada da interoreseptorların rolu danılmazdır. Daxili üzvlərin fəaliyyətində baş verən dəyişikliklər interoreseptorların vasitəsilə baş beyin qabığına çatdırılır ki, bunlarsız daxili mühitdə gedən proseslərin nizamlanması qeyri mümkündür.
Orqanizmdə xüsusilə ürək-damar, tənəffüs sistemi və endokrin vəzilərin fəaliyyətində baş verən dəyişikliklərin nizamlanmasında interoreseptorların xüsusi yeri vardır.
Qeyd etmək lazımdır ki, orqanizmin normal fəaliyyəti zamanı daxili üzvlərin fəaliyyətində baş verən dəyişikliklər hiss olunmur. Bu o deməkdir ki, sağlam adam daxili orqanlardakı impulsları hiss etmir. Lakin daxili orqanların qıcıqlanmaları fizioloji həddi keçdikdə və ağrı qıcıqlarına çevrildikdə  hiss olunur. Bu zaman interoreseptorlardan nəql olunan impulslar mərkəzi sinir sisteminin funksional fəaliyyətinə təsir göstərir və onu dəyişdirir.
Aparılan tədqiqatlarla müəyyən olunmuşdur ki, beyin yarımkürələrinin qabığı ilə daxili orqanların fəaliyyəti arasında asılılıq vardır. Bunu məşhur rus fizioloqu V.N.Çerniqovski öz təcrübələri ilə sübut etmişdir. Rus  fizioloqu K.M.Bıkov müxtəlif interoseptiv sahələrdən şərtsiz reflekslər yaratmağın mümkünlüyünü qeyd etmişdir. Məşhur Azərbaycan fizioloqu A.İ.Qarayev və onun əməkdaşları interseptik mübadilə reflekslərinin mexanizminin öyrənilməsində prioritet qazanmışdır.
Reseptorların vətərlər, oynaqlarda, bağlarda və sümük uclarında yerləşən xüsusi növü də vardır ki, bunlar proprioreseptorlar adlanır. Bu reseptorlar mexanoreseptorların xüsusi bir forması kimi meydana çıxmışdır.
Proprioreseptorlar hissiyyatı və geniş yayılmış növlərindəndir. Bunlar vasitəsilə bədənin və onun  hissələrinin məkanda vəziyyəti, hərəkətləri və bu zaman baş verən əzələ gərilmələri haqqında mərkəzi sinir sistemi məlumat alır. Mərkəzi sinir sistemi bu siqnalları qəbul edir və onları təhlil edir. Məhz bu siqnallar nəticəsində beyincik əzələlərin tonusunu və aktivliyinin necə əlaqələndirdiyini həyata keçirir. Bununla da beyin yarımkürələrinin qabığı və bir sıra qabıqaltı nüvələr  orqanizmin hərəki fəaliyyətini həyata keçirir.
Proprioreseptorlardan gələn siqnallar nəticəsində insan və heyvanlarda məkan hissi, məkanda orqanizmin fəaliyyəti haqqında məlumat toplanır.
Proprioreseptorların orqanizm üçün böyük əhəmiyyəti vardır. Ona görə də proprioreseptiv hissiyatın pozulması nəticəsində insan öz hərəkətlərinə və məkanda vəziyyətinə nəzarət edə bilmir. Xüsusilə daxili aləmdə baş verən hadisələri hiss edə bilmir. Belə vəziyyətdə xəstələrdə bədənin hiss etmə qabiliyyəti pozula bilər. 



Şə[image: C:\Users\Nazo_AZ\Desktop\diplom isi sekiller\parasympathic system.jpg]kil.1
II   MADDƏLƏR MÜBADİLƏSİNİN 
ÜMUMİ XÜSUSİYYƏTLƏRİ

Maddələr mübadiləsi həyati hadisələrin əsasını təşkil edir. Mürəkkəb orqanizmlərdə maddələr mübadiləsi mühitin dəyişikliklərinə uyğun olaraq daima dəyişilməkdədir. Bu dəyişikliklər sinir sistemi vasitəsilə həyata keçirilir.
İ.P.Pavlov bütün canlılara məxsus olan həyati prosesləri orqanizmdə qida maddələrinin çevrilmələrində görür.
Insanların bütün həyat fəaliyyətində üzv və sistemlərinin işləməsi təbii prosesdir. Belə ki, əzələlər daimi olaraq işləyir, ürək sutkada 100 min dəfəyə qədər döyünməklə qanı damarlara qovur, ağciyərlər qazlar mübadiləsində iştirak edir, həzm orqanları qidanın həzmini həyata keçirir, böyrəklər sidik hazırlamaqla tərkibində zərərli maddələri bədəndən xaric edir və proseslər gedir.
İnsan bədənində gedən fizioloji proseslərə, temperaturun sabit saxlanmasına, həmçinin fiziki və zehni işə enerji tələb olunur.
Orqanizm həmin enerjini bədənə daxil olan qida maddələrinin yanması zamanı alır. Bu proses aşağıdakı kimi gedir.
Orqanizmə daxil olan qida maddələri həzm prosesində mexaniki və kimyəvi dəyişikliklərə məruz qalır.
Həzm prosesinin gedişində zülallar amin turşularına, karbohidratlar üzüm şəkərinə, yağlar isə qliserinə və yağ turşularına qədər parçalanır. Qidanın sadə hala düşmüş bu son məhsulları nazik bağırsaq divarlarından sorularaq qana keçir. Bu maddələr qan vasitəsilə bədənə yayılaraq hüceyrə və toxumalarının tərkibinə daxil olur. Həzm prosesində sadə hala düşərək hüceyrələrə daxil olması prosesi assimilyasiya adlanır.
Asimilyasiya prosesi ilə yanaşı maddələr mübadiləsinin digər tərəfi-dissimilyasiya prosesi də gedir. Bu zaman üzvi qida maddələrinin-zülal, yağ və karbohidratların yanması prosesi gedir.
Qida maddələrindən karbohidratlar yanma prosesində suya və karbon qazına qədər parçalanır. Zülalların bir hissəsi orqanizmdəki hüceyrələrin, mayelərin və toxumaların bərpasına sərf olunur, yəni plastik proseslərdə iştirak edir, digər hissəsi isə yarımçıq yanaraq parçalanma məhsullarını əmələ gətirir və böyrəklər vasitəsilə bədəndən xaric olur. Yağların yanmasından da, karbohidrat və zülalların qismən yanması nəticəsində də istilik hasil olur.
Yuxarıda göstərdiyimiz qida maddələrinin yanmasından istilik xaric olur. Belə ki, 1 qram zülal və 1 qram karbohidratın yanmasından 4,1 kilokalori (kkal.), 1 qram yağın yanmasında isə 9,3 kkal istilik azad olur.
Zülal, yağ və karbohidratların yanmasından ayrılan istiliyin bir hissəsi, bədənin istiliyini müəyyən səviyyədə saxlamağa, qalanı isə əzələlərin və digər üzvlərin iş görməsi üçün istifadə olunan enerjinin başqa növlərinə çevrilir.
Assimilyasiya və dissimilyasiya prosesləri maddələr və enerji mübadiləsi adlanır. Maddələr və enerji mübadiləsi yaşdan, yaşayış və iş şəraitindən asılı olaraq dəyişir.
Həyatın birinci 20-25 ilində, yəni insanların sürətli böyümə və inkişaf dövründə qidanın bir hissəsi yeni hüceyrələrin, toxuma və orqanların qurulmasına sərf olunur və qəbul olunmuş qida tamamilə sərf olunmur. Buna müsbət balans deyilir. Əgər orqanizm qidada olduğundan daha çox enerji sərf edirsə, buna mənfi balans deyilir. Adi şəraitdən böyük adamda balans sabit olur, yəni assimilyasiya və dissimilyasiya ilə tən gəlir.
Müxtəlif peşə sahiblərində enerjiyə ehtiyac da müxtəlif olur. Məsələn, ağır fiziki iş görənlər artıq enerji sərf etdiyindən əlavə qida qəbul etməlidirlər. Bu qidaların yanmasından hasil olan enerji fiziki iş zamanı itirilən enerjini əvəz etmiş olur.
Şimalda yaşayanların da enerjiyə daha çox ehtiyacı olduğundan belə artıq qidalanmalıdırlar. Süd verən ana da özünün və uşağın ehtiyacını ödəmək üçün əlavə qida qəbul etməlidir.
Enerji fiziki işlə yanaşı zeyni əməyə də sərf olunduğundan, yaradıcı ziyalıların da nisbətən artıq qidalanması da istisna olunmur.
Maddələr və enerji mübadiləsi, başqa sözlə desək assimilyasiya və dissimilyasiya prosesləri bir-birilə vəhdətdədir. Bu proseslər insanın bütün həyatı boyu davam edir, yalnız həyatın sonunda dayanır.
Qeyd etdiklərimiz belə qənaətə gəlməyə əsas verir ki, maddələr və enerji mübadiləsi həyatın əsasıdır və ondan kənar həyat yoxdur.
Orqanizmə daxil olan əsas qida maddələrinin əhəmiyyəti müxtəlifdir. Məlumdur ki, qida maddələri zülallar, yağlar, karbohidratlar, mineral duzlar, su və vitaminlər aid edilir. Bunların ayrı-ayrılıqda hər birinin əhəmiyyətini azaltmadan, zülalları funksiyasına görə xüsusi fərqləndirmək lazım gəlir.
F.Engelsin sözləri ilə desək, “zülal həyat cisimciklərinin varlıq formasındadır, zülalsız həyat yoxdur və olsa da bilməz”. Zülal canlı hüceyrənin ən mühüm tərkib hissəsi kimi, ən əhəmiyyətli qida maddəsi hesab olunur.
Zülalların tərkibinə karbon, hidrogen, oksigen, azot və kükürd daxildir. Zülal tərkibində 25-dən çox amin turşusunun olması ilə digər qida maddələrindən fərqlənir.
Orqanizm üçün əhəmiyyəti nəzərə alınaraq zülallar tam və natamam dəyərli olmaqla, 2 qrupa bölünür. Onun dəyərliliyi kimyəvi tərkibindən, molekulunda bütün amin turşularının, yəni bədəndəki müxtəlif orqan və toxumaların qurulması üçün zəruri olan zülali tərkib hissələrinin olmasından asılıdır.
Tam dəyərli zülallara əsas etibarilə heyvan mənşəlilər aid edilir. Məsələn, ət, yumurta, süd və b. məhsullar.
Lakin, bitki mənşəli ərzaq məhsullarından – kartof,  təzə kələm və s. dəyərli zülallar hesab edilə bilər. Düyü, yulaf yarması tam dəyərli hesab olunsa da, darı və arpa yarması dəyərsiz zülallara aid edilir.
Qidada zülalların çatışmaması orqanizmdə çox müxtəlif dəyişikliklərə səbəb olur. Zülal azlığı nəticəsində qaraciyərin normal fəaliyyəti pozulur, hormonlar və digər fizioloji aktiv maddələrin əmələ gəlməsi, bir sıra fizioloji proseslər, böyümə və inkişaf, sinir sistemin fəaliyyəti pozulur. Zülal çatışmazlığı cinsi inkişafa-nəsl artırma qabiliyyətinə də təsir edə bilir.
Zülalların həzmi prosesi də mürəkkəb prosesdir. Onların həzm traktında parçalanması zamanı aralıq məhsul olaraq albumoz və pentonlar, sonra polipeptidlər və sonda amin turşuları əmələ gəlir.
Amin turşuları da əhəmiyyəti nöqteyi-nəzərindən müxtəlifdir. Bunlardan bəziləri məsələn, lizin, leysin, treonin və s. insan orqanizmində sintez olunmadığına görə, onların çatışmazlığı bir sıra proseslərə, qanyaranmaya, sümükləşmə və s. proseslərə mənfi təsir edir ki, qida payının tərkibində nəzərə alınması vacibdir. Belə ki, heyvan mənşəli qida maddələrinin tərkibində bədəndə sintez olunmayan bütün amin turşuları vardır. Yaşlı insanların qidasının yarısına qədərini heyvan mənşəli məhsullar təşkil etdiyi halda, dəyərli zülal çatışmazlığının qarşısını almaq olar.
Heyvan mənşəli qida məhsullarının həzmi də asan gedir və orqanizm tərəfindən yaxşı mənimsənilir.
Yağlar da qiymətli qida məhsulları sayılır. Onlar tərkibində karbon, hidrogen və oksigen olan üzvi birləşmələrdir. Yağların tərkibində doymuş və doymamış yağ turşuları vardır.
Heyvani yağlar bitki yağlarına nisbətən daha dəyərli hesab edilir. Belə qida maddələri vitaminlərlə zəngin olur. Lakin bitki yağları da yüksək kaloriliyə və mənimsəmə qabiliyyətinə malikdirlər.
Yağlar orqanizmdə ən çox enerji verən maddələrdir. Onlar qida ilə orqanizmdə daxil olması ilə yanaşı, karbohidratlardan da sintez olunur.
Ağların orqanizmdə başqa maddələrdən sintez olunmasına baxmayaraq, gündəlik qida maddələrinin tərkibində bədənə daxil olması vacibdir. Yağ çatışmamazlığı zamanı orqanizmdə bir sıra patoloji hallar baş verir, bədənin xəstəliklərə qarşı müqaviməti azalır, temperatur yüksəlir və s. Bədənin yağlara olan tələbatını əsas ehtibarilə heyvan və bitki mənşəli yağlarla, digər qida maddələrinin tərkibindəki yağlarla və bədəndə sintez olunan yağlarla ödəmək olar. Yağların 70-80  faizini heyvan mənşəlilər təşkil etdikdə xəstəliklərin də qarşısı qismən alına bilir. Lakin zülallardan fərqli olaraq və piylənmənin qarşısını almaq məqsədilə yaşlı adamların  qidasında heyvani yağlar məhdudlaşdırılıb, bitki yağlarına üstünlük verilməlidir.
Nəzərə almaq lazımdır ki, heyvan mənşəli yağların tərkibində xolesterin çoxdur, bitki qidalarında isə yoxdur. Xolesterin orqanizmin özündə də sintez olunur və çoxaldıqda aterosklerozun inkişafına şərait yaranır. Məhz buna görə də yaşlı adamlar heyvan yağların məhdudlaşdırılmasına çalışmalıdırlar.
Ərimə temperaturu aşağı olan yağların, məsələn, süd, yağı və bitki yağlarının mənimsənilməsi yüksək olur və 95 faizə qədər təşkil edir.
Karbohidratlar insan bədənində daha yaxşı mənimsənilən qida maddələridir. Karbohidratların tərkibində karbon, hidrogen və oksigen vardır. Onlar mürəkkəb quruluşa malikdir və polisaxarid, disaxaraid və monosaxarid olmaqla 3 qrupa bölünür ki, bunlarıda müvafiq olaraq nişasta, qamış şəkəri və qlükoza və s. aiddir.
İnsan bədəninə daxil olan qida maddələrin əksəriyyətini karbohidratlar təşkil edir. Onlar bədəndə istifadə olunan enerjinin yarıdan çoxunu ödədiyindən, istiliyin əsas mənbəyi hesab olunurlar.
Karbohidratlar əsas olaraq bitki mənşəli ərzaqlarda olur. Nişasta və digər şəkərlər formasında olan karbohidratlar, ümumiyyətlə orqanizmdə asan mənimsənilir.
Karbohidratlar həzm prosesində həzm fermentlərinin təsirindən sadə hala-monosaxaridlərə parçalandıqdan sonra mənimsənilir.
Yuxarıda həzm prosesində iştirak edən və insanların əsas qidasını təşkil edən zülal, yağ və karbohidratlar barədə məlumat verildi. Lakin orqanizmin normal inkişafı üçün bədənə daxil olan bütün qidalar olmalıdır. Yəni göstərdiyimiz 3 üzvi maddələrdən başqa qidada vitaminlər, mineral duzlar və müəyyən nisbətdə su da olmalıdır.
Vitaminlər orqanizmdə gedən bütün fizioloji proseslərin normallığı, böyümə və inkişaf üçün qida maddələrinin tərkibində bədənə daxil olmalıdır. Onlara tələbat az miqdarda milliqramlarla olsa da onlar orqanizmin müqavimətini artırır, plastik prosesləri gücləndirir.
Vitaminlər ayrı-ayrılıqda müxtəlif funksiyalar yerinə yetirirlər. Belə ki, D vitamini çatmadıqda uşaqlarda raxit xəstəliyi, C vitamini çatmadıqda sınqa xəstəliyi, A vitamini çatmadıqda toyuq korluğu, B vitamini çatmadıqda beri-beri xəstəliyi və s. baş verir.
Mineral maddələrin də orqanizmdə fizioloji proseslərin normallığı üçün qida maddələrinin tərkibində daxil olması vacibdir. Mineral maddələrə tələbat müxtəlif heyvan və bitki mənşəli yeyinti məhsullarının qəbul edilməsi yolu ilə ödənilir. Xörək duzuna tələbat daha çox olduğundan, o gündəlik olaraq ayrıca qəbul olunur.
Mineral duzlar sümükləşmə prosesinə, sinir və əzələlərin oyanıcılıq qabiliyyətinə, qanın laxtalanması prosesinə və ümumiyyətlə mübadilə proseslərinə təsir edir. Mineral maddələrin hər biri müxtəlif orqan və sistemlərin həyat fəaliyyəti üçün müəyyən əhəmiyyətə malikdir.
Su orqanizmdə gedən fizioloji proseslərdə iştirakına, üzv və toxumaların tərkibinə daxil olduğuna görə, bədənin əsas tərkib hissəsi sayılır. Orqanizmdə gedən proseslər maye mühitində, başqa sözlə desək ən yaxşı həlledici olan su mühitində getdiyinə görə, onun əhəmiyyətini daha da artırır.
Göründüyü kimi hər hansı bir qida maddəsinin orqanizmdə öz teri vardır və müəyyən hədd daxilində qəbul edilməsi vacibdir.
Azərbaycan fizioloqlarının maddələr mübadiləsinin tənzimində sinir sisteminin roluna dair çoxsaylı tədqiqatları vardır.
Fizioloqlarımız keçən əsrin ikinci yarısından başlayaraq akad.A.İ.Qarayevin rəhbərliyi altında interoreseptorların mərkəzi sinir sisteminin iştirakı ilə, bütün həyati proseslərin əsasında duran maddələr mübadiləsinin tənzimində rolunu öyrənmiş və bu problemi yaradıcılıqla davam etdirmişlər. Tədqiqatlarda sinir sisteminin, onun ali şöbəsi olan baş beyin qabığının maddələr mübadiləsinə dəyişdirici və tənzimedici təsiri öz əksini tapmışdır.




III MADDƏLƏR MÜBADİLƏSİNİN TƏNZİMİNDƏ
          İNTEROSEPTORLARIN İŞTİRAKI

	Maddələr mübadiləsinin tənzimində əsas yeri sinir sistemi tutur.
Sinir sisteminin ali şöbəsi olan mərkəzi sinir sisteminin maddələr mübadiləsinin, xüsusilə sulukarbonların mübadiləsinin tənzimində rolunu təsdiq edən bir çox tədqiqatlar aparılmışdır.
Klod Bernarın “Məşhur şəkər iynəsi” təcrübəsindən sonra 4-cü mədəciyin dibində yerləşən nöqtənin sulukarbonlar mübadiləsinin mərkəzi hesab edilməsi, tədqiqatçıların bu sahəyə marağını daha artırmışdır.
Yeri gəlmişkən qeyd edək ki, Klod Bernarın həmin mərkəzi qıcıqlandırdıqda müşahidə olunan hiperqlikemmikanın mənbəyinin qaraciyər olduğu fikrinə, akad.A.İ.Qarayev skelet əzələlərini də aid edir.
Beyin qabığının sulukarbonlar mübadiləsində iştirakına dair tədqiqat işləri qədərincədir.
A.F.Makarçenko (1940) beyin qabığının hərəki sahəsinin qıcıqlanması zamanı qanda şəkərin miqdarının artdığını, M.N.Kalinnikova müxtəlif psixi alimlərin təsirindən, S.M.Leytes diabet zamanı beyin qabığında oyanma hadisəsi üstün olarkən hiperqlikemiya və qlikozuriya müşahidə etmişlər.
Sulukarbonlar mübadiləsinin tənzim edilməsində vegetativ sinir sisteminin iştirakı da şübhə doğurmur. Lakin bu sahədə bir-birinə zidd fikirlər olsa da, sulukarbonlar mübadiləsinə simpatik təsir qanda adrenalin və simpatinəoxşar maddənin, parasimpatik effekt isə insulinin çoxalmasının nəticəsi hesab edilir.
Qeyd etdiyimiz ədəbiyyat məlumatlarının aydın olur ki, istər mərkəzi sinir sistemi və onun ali şöbəsi olan beyin qabığı, istərsədə vegetativ sinir sistemi sulukarbonlar mübadiləsində fəal iştirak edir.
Akad.A.İ.Qarayevi öz əməkdaşları ilə birlikdə sulukarbonlar mübadiləsində interoreseptorların fəal iştirakını sübut edən çoxsaylı tədqiqatlar aparmışlar.
Ümumiyyətlə, 1950-ci ildən başlayaraq Azərbaycan fizioloqlarının bir qrupu akad. A.İ.Qarayevin rəhbərliyi ilə “İnteroseptorlar və maddələr mübadiləsi” problemi üzərində çalışmış və bu iş böyük bir nəsl fizioloqlar ordusunun yetişməsi ilə nəticələnmişdir.
Aparılan tədqiqatların nəticəsindən məlum olmuşdur ki, mədə-bağırsaq sistemi, sidik kisəsi, uşaqlıq, dalaq, karotid sinusu və s. reseptorların qıcıqlanması qanda sulukarbon komponentlərinin, zülalların, mineral duzların və fermentlərin dəyişilməsinə səbəb olur. Bu dəyişikliklərin reflektori surətdə baş verdiyi təsdiq edilmiş və bu reflekslər interoseptik mübadilə refleksləri adlandırılmışdır.
İnteroseptik stimulyasiyanın sulukarbonlar mübadiləsinə daha ətraflı və müfəssəl tədqiq edilmişdir.
Akad.A.İ.Qarayevin rəhbərliyi ilə aparılan tədqiqatlardan qısa xülasə verməyi lazım bildik.
Müəyyən olunmuşdur ki, duz bağırsağın, sidik kisəsinin, uşaqlığın, mədənin, süd vəzilərinin mexaniki və baroreseptorlarının, böyrəklərin və dalağın və s. xemoreseprorlarının qıcıqlandırılması ilə aparılan tədqiqatlar qanda qlikogenin (böyrəklər istisna olmaqla) miqdarının nəzərə çarpacaq dərəcədə azaldığı ilə nəticələnir.
A.İ.Qarayev və R.İ.Səfərov karotid sinusunun 40 mq%-li qlükoza məhlulu ilə qıcıqlandırılması zamanı qanda şəkərin miqdarının artdığını, 400 mq%-li məhlulla qabıqlandırılması zamanı isə azaldığını müəyyən etmişlər.
Mədə-bağırsaq sisteminin müxtəlif sahələrinin reseptorlarının qıcıqlanması zamanı əsas etibarilə qanda şəkərin miqdarının artdığını göstərən bir çox tədqiqat işləri də aparılmışdir.
A.İ.Qarayev və əməkdaşları ağ ciyər reseptorlarının, əzələ reseptorlarının qıcıqlandırılmasının qanda sulukarbon komponentlərinin səviyyəsinə reflektor təsir etdiyini göstərirlər.
Dalaq reseptorlarının qıcıqlandırılmasında qanın sulukarbon komponentlərinin, uşaqlıq reseptorlarının qıcıqlandırılması isə qanın şəkər səviyyəsini dəyişdirir.  
Tədqiqatların nəticəsi olaraq müəyyən olunmuşdur ki, qanda şəkərin, süd turşusunun və qlikogenin dəyişilməsində qanunauyğunluq vardır. Belə ki, bir qayda olaraq interoseptik stimulyasiya zamanı qanda qlikogenin miqdarı azalır, şəkər və süd turşusunun miqdarı isə artır.
Hipofiz vəzi çıxarılmış heyvanlar üzərində aparılmış tədqiqatlarla müəyyən olunmuşdur ki, vəz interoseptik mübadilə reflekslərinin mexanizmində xüsusi rol oynayır.
Vestibulyar aparatın reseptorları da qanın şəkər səviyyəsinin tənzimində iştirak edir.
A.İ.Qarayev və H.A.Hüseynov göstərirlər ki, böyrək xemoreseptorlarının asetilxolin, adrenalin, qlükoza və sidik cövhəri məhlulları ilə qıcıqlandırılması qanda trombinin miqdarını artırır və qanın laxtalanmasını sürətləndirir.
Mədə reseptorlarının, nazik bağırsağın, böyrəklərin və dalağın xemoreseptorlarının qıcıqlandırılmasının qanun proteolitik fermentinin fəallığına təsirinin öyrənilməsi, mexanoreseptorlara nisbətən xemoreseptorlarının qanın proteolitik fermentini nizama salmaqda daha əhəmiyyətli rol oynayır.
Mədəaltı və qalxanabənzər vəzilərin reseptorlarının qıcıqlandırıcılarının qanda şəkər və süd turşusunun, qalxanabənzəryanı vəzin xemoreseptorlarının qıcıqlandırılmasının qanda kalsiumun miqdarının dəyişilməsinə, qaraciyərin xemoreseptorlarının və düzbağırsağın mexanoreseptorlarının qıcıqlandırılmasının leykositlərin faqositoz fəallığına təsirini də öyrənmişlər.
A.İ.Qarayev və T.D.Qaibova görə düz və nazik bağırsağın mexanoreseptorlarının qıcıqlandırılması qanda ümumi, sərbəst və birləşmiş şəkərin miqdarını nəzərəçarpacaq dərəcədə dəyişdirir. Müəlliflər nazik bağırsağın mexanoreseptorlarının qıcıqlandırılmasının əsas mübadilədə də artma istiqamətində dəyişikliyə səbəb olduğunu da qeyd edirlər.
Nazik bağırsağın reseptorlarının qıcıqlandırılmasının böyrəküstü vəzin adrenalin əmələ gətirmə funksiyasına təsir göstərir. Belə ki, bu zaman interoseptik stimulyasiya təsirindən adrenalinin miqdarı artır.
Azərbaycan fizioloqlarının tədqiqatları nəticəsində interoseptik stimulyasiyanın təsir mexanizminə də aydınlıq gətirilmişdir. Müəyyən olunmuşdur ki, interoseptik reflekslərin xüsusiyyətində ötrü qabığın qüvvəsinin və müddətinin, maddələr mübadiləsinin başlanğıc halınan, sinir sisteminin funksional vəziyyətinin mühüm rolu vardır.
Çoxsaylı tədqiqatlarla təsdiq olunmuşdur ki, interoseptik stimulyasiyanın qüvvəsi qanda şəkərin səviyyəsinin dəyişməsinə tamamilə müvafiq gəlir. Qıcığın qüvvəsi (20-120 mm civə sütunu həcmində) artdıqca qanın səviyyəsinə olan reflektoru dəyişiklikdə artır. Qıcığın qüvvəsi 140-180 mm civə sütunu həddini aşdıqda isə şəkər səviyyəsinin reflektor dəyişməsi aşağı doğru etməyə başlayır ki, bu da N.E.Vvedenskinin müəllifi olduğu “Optimum-pessimum” qanuna uyğun gəlir.
İnteroseptik mübadilə reflekslərindən ötrü şəkər səviyyəsinin başlanğıc vəziyyətini öyrənmək üçün adrenalin və insulin təsirindən təcrübi olaraq hiper və hipoqlikemiya yaradılmış heyvanlarda düz bağırsaq reseptorlarının stimulyasiyası zamanı qanın şəkər səviyyəsinin başlanğıc vəziyyətə qayıtdığı müəyyən olunmuşdur. Buradan da şəkər səviyyəsinin başlanğıc  vəziyyətinin interoseptik reaksiyalarda əhəmiyyəti müəyyən olur.
Yuxarıda qismən qeyd etdiyimiz tədqiqatlarla Azərbaycan fizioloqları interoseptik mübadilə reflekslərinin məhz reflektori hadisə olduğunu sübuta yetirmişlər ki, bu da interoreseptorların maddələr mübadiləsində iştirakının danılmaz olduğunu göstərir.
Həmçinin, aparılan tədqiqatlarla daxili üzvlərdən maddələr mübadiləsinə reflektori təsirin olduğunu təsdiq etdi. Nəticədə maddələr mübadiləsinin öz-özünə tənzim mexanizmində bir sıra yeni dəlillər əldə edildi. Bununlada orqanizmdə müəyyən xəstəliklərin baş vermə mexanizmini müəyyən dərəcədə aydınlaşdırmağa imkan yarandı ki, sonrakı illərdə bu təlimi daha da inkişaf etdirməklə təcrübi tələbatın zənginləşdirilməsinə töhfələr gətirilməsinə şərait yarandı.

Yekun olaraq belə qənaətə gəlmək olar ki, interoreseptorların maddələr mübadiləsində iştirakı istiqamətində aparılan problematik tədqiqatlarla akad. A.İ.Qarayevin rəhbərlik etdiyi Azərbaycan fizioloqları tərəfindən nəzəri və təcrübi tərəfdən əsaslandırılmış interoseptik mübadilə reflekslərinin canlı orqanizmin özünü tənzim prosesində iştirakı sübuta yetirilmişdir.
Maddələr mübadiləsini, o cümlədən karbohidratların tənzimində əsas feri mərkəzi sinir sisteminin tutduğunu nəzərə alaraq, mərkəzi sinir sisteminin interoseptik mübadilə reflekslərində rolu da tədqiq edilmişdir.
Beyin qabığının, talamusun, hipotalamusun, torabənzər törəmələrin, beyin sütununun digər şöbələrinin, beyinciyin və ümumiyyətlə mərkəzi sinir sisteminin funksional vəziyyətinin dəyişməsinin interoseptik mübadilə reflekslərinə təsirinə həsr olunmuş çoxsaylı tədqiqatlara irəlidəki fəsillərdə aydınlıq gətiriləcəkdir.





















IV  MƏRKƏZİ SİNİR SİSTEMİNİN MÜXTƏLİF
 FUNKSİONAL VƏZİYYƏTİNİN MADDƏLƏR 
MÜBADİLƏSİNƏ TƏSİRİ

	Sinir sistemi orqanizmin funksional fəaliyyətinin əsas tənzimləyicisidir. Bütün fizioloji aktlar sinir sisteminin, onun ali şöbəsi olan mərkəzi sinir sistemi və xüsusən baş beyin qabığının nəzarəti və iştirakı ilə baş verir.
Heyvan və insan orqanizmlərinin həyat fəaliyyətinin idarə olunması mexanizminin öyrənilməsi tarixi əsrimizin əvvəllərinə təsadüf edir. Bu fikirə hətta II əsrdə Roma İmperiyasında yaşamış məşhur həkim Klavdius Qalinin əsərlərində də rast gəlinir. Onun fikri ilk dəfə olaraq Dekart tərəfindən inkişaf etdirilmiş refleksin elmi xarakteri açıqlanmışdır. O, refleksin mahiyyətini açmış, hətta onun keçdiyi yolu şərh etmişdir. Dekartın refleks haqqındakı nəzəriyyəsi inkişaf etdirilmiş və böyük rus fizioloqları İ.M.Seçenovla İ.P.Pavlov tərəfindən elmi izahı verilmişdir.
İ.M.Seçenov özünün 1969-cu il ildə yazdığı “Baş beynin refleksləri” adlı əsərində refleksin xarakterini həm nəzəri həm də praktiki cəhətdən əsaslandırmışdır. Bu əsərin mahiyyəti həm də ona görə qiymətlidir ki, dinin hakim olduğu dövrdə Seçenov psixi fəaliyyətinin əsasında reflektor mexanizmin durduğu fikrini əsaslandırır.
İ.P.Pavlov Seçenovun bu dahiyanə əsərindən bəhrələnərək reflekslər haqqında təlimi daha da genişləndirərək,onların yaranma mexanizminə və fəaliyyətlərinə görə müxtəlif olduğunu qeyd edir. O, refleksləri şərtsiz və şərti olmaqla 2 yerə ayrılır. İ.P.Pavlov insanın ictimai fəaliyyəti ilə heyvanat aləmindən fərqləndiyini əsas götürərək, ikinci qabıq siqnal sistemi ideyasını irəli sürür. O, qeyd edir ki, heyvanların davranışı əsasən I-ci siqnal sistemində, insanlarda isə nitqin əmələ gəlməsi ilə əlaqədar 2-ci siqnal sistemində cəmləyir. 2-ci siqnal sisteminin əsasında baş beyin yarımkürələri qabığı durur ki, bu da insana aiddir və nitq, sözlər, məvhumlar əsasında təzahür edir. Bununla da o insan orqanizminin mühitlə qarşılıqlı əlaqəsinin tənzimində baş beyin yarımkürələri qabığının rolunu müəyyən etmişdir.
Refleks öz bioloji əhəmiyyətindən asılı olaraq, müxtəlif funksional sistemləri əhatə edə bilər. Lakin bütün reflektor reaksiyalar mütləq mərkəzi sinir sisteminin fəaliyyəti ilə bağlıdır və onların təzahür formasıdır.

Bioloji mahiyyətinə görə refleks qida, hərəkət, müdafiə və s. qruplara bölünür. Lakin reflekslər həm də onlara başlanğıc verən reseptor aparatlarının xarakterinə görə də fərqlənirlər. Bu mənada, yeni reseptorların qruplaşması uyğun olaraq reflekslər də ekstroreseptiv, interoreseptiv və prorrireseptiv reflekslərə bölünür.
Yuxarıda qeyd etmişdir ki, reflekslər şərti və şərtsiz olmaqla 2 yerə bölünür.
Şərtsiz reflekslər-mərkəzi sinir sisteminin aşağı şöbələrinin də fəaliyyəti ilə əlaqədar olduğu halda, yuxarı dərəcədə inkişaf etmiş heyvan və insanlarda, şərti reflekslər mütləq beyin qabığından keçməlidir. Orqanizmin xarici və həm də daxili mühitin dəyişiklərinə uyğunlaşmaqdan ötrü, hər bir refleksin xüsusi əhəmiyyəti vardır. Məhz reflekslər vasitəsilə orqanizm xarici və daxili mühitdən gələn qıcıqları qəbul edir. Həmin mühitlərdə baş verən dəyişikliklərə cavab verir və ona uyğunlaşır.
Mərkəzi sinir sisteminin iştirakı ilə yaranan bu reflekslər reaksiyalar xarici və daxili aləmdə cərəyan edən hadisələr haqqında sinir sisteminə daima məlumat verir. Bununla da mərkəzi sinir sistemi və onun ali şöbəsi olan beyin qabığının fəaliyyəti ilə xüsusilə daxili üzvlərin fəaliyyəti arasında qarşılıqlı əlaqə yaranmış olur. Nəticədə canlı orqanizmin tamlığı prinsipi təmin olunur, üzvlərin funksiyası bir-birilə əlaqələndirilir.
Qeyd olunanlar bizə belə bir fikir söyləməyə imkan verir ki, orqanizmin fəaliyyəti, onun ətraf mühitlə əlaqəsi reflektor mexanizmlərlə tənzim olunur və bu da mərkəzi sinir sisteminin təzahür formasıdır.
Mərkəzi sinir sisteminin şöbələri ilə daxili üzvlər arasındakı qarşılıqlı əlaqənin tədqiqi fiziologiyanın müstəqil bir elm kimi inkişafa başladığı dövrdən diqqət mərkəzində olmuşdur.
Daxili üzvlərlə mərkəzi sinir sisteminin bütün şöbələri arasındakı funksional əlaqə İ.P.Pavlov məktəbinin davamçıları L.M.Bıkov, V.M.Çerniqovski, İ.Q.Kurtsin və b. tərəfindən ətraflı öyrənilərək tam bir elmi nəzəriyyə yaradılmışdır ki, bu da “Kortiko-visseral münasibətlər nəzəriyyəsi” adı altında dünya fiziologiya elminə daxil olmuşdur.
Mərkəzi sinir sisteminin vegetativ vəzifələrin xüsusən maddələr mübadiləsinin tənzimində iştirakına dair çoxsaylı tədqiqatlar aparılmışdır.
Azərbaycan fizioloqları akad.A.İ.Qarayevin rəhbərliyi ilə vegetativ üzvlərdən gələn afferent interoseptik impulsların mərkəzi sinir sisteminin iştirakı ilə bütün həyati proseslərin əsasında duran maddələr mübadiləsinin tənzimində rolunu orijinal təcrübələrlə öyrənmişlər
K.M.Bıkov “Beyin qabığı və daxili üzvlər adlı əsərində göstərir ki, beyin qabığı bütün daxili üzvlərin işini, hətta toxumalarda gedən maddələr mübadiləsini də dəyişdirmək qabiliyyətinə malikdir.
Müəyyən olunmuşdur ki, orqanizmin daxili mühitinin tənzim olunması ekstro və interoreseptorların birgə fəaliyyəti ilə təmin olunur.
İnteroseptorlar orqanizmin daxilində təsadüf edilən ən incə dəyişiklikləri tutmaq qabiliyyətinə malikdir. Daxili üzvlərdən gələn qıcıqlar bütünlükdə beyin hüceyrələrinin funksional vəziyyətindən asılıdır.
Mərkəzi sinir sisteminin müxtəlif funksional vəziyyətində maddələr mübadiləsində əsaslı dəyişikliklər baş verir.
Bununla əlaqədar keçən əsrin II yarısında aprelin tədqiqatlardan bəzilərinin, növbəti fəsildə araşdıracağımız mərkəzi sinir sisteminin interoseptik mübadilə refleksləri mövzusu üçün maraqlı olacağını nəzərə alıb şərh etməyi lazım bildik.
X.S.Kostoyans (1952) müəyyən etmişdir ki, sinirlə əzələnin anatomik əlaqəsi kəsildikdən sonra sinirin degenerasiyası və əzələnin atrofiyasında kəskin dövründə qlikogenin molekulyar quruluşu dəyişilir və bu kəskin dövr keçdikdən sonra isə bərpa olunur. O, buradan belə nəticəyə gəlmişdir ki, sinir sistemi mürəkkəb üzvi birləşmələrin molekulyar quruluşunu dəyişdirmək qabiliyyətinə də malikdir.
Beyinə gedən qanın atteriyavenoz fərqinə əsasən MA. Çalışov və E.Y.Skuis müəyyən etmişlər ki, mərkəzi sinir sisteminin oyanmış vəziyyətinə nisbətən tormozlanma vəziyyətində beyində və süd turşusu daha az, piroüzüm turşusu isə daha çox saxlanır və ona görə də beyindən axan qanda onun miqdarı azalır.
A.Q.Trayanova arteriyavenoz fərqə əsasən müəyyən etmişdir ki, psixi xəstələrin toxumalarında şəkərin mənimsənilməsi zəifləyir, piroüzüm turşusunun mənimsənilməsi isə əksinə, 2-3 dəfə artır və venoz qanda süd turşusunun miqdarı azalır. Bu beyin qabığının fəaliyyətinin zəifləməsi nəticəsində sulukarbonlar mübadiləsində oksidləşmənin aralıq mərhələlərdə pozulmasını göstərir.
N.İ.Felinskaya, E.B.Myakina müəyyən etmişdir ki, isteriya zamanı sulukarbonların parçalanmasını sürətlənir, azot-zülal mübadiləsi pozulur, qan zərdabında olan zülalın miqdarı (albulin fraksiyası) azalır. Uzun sürən isteriya reaksiyalarında isə sulukarbonlar mübadiləsində energetik proseslərin azalması ilə nəticələnən dərin pozğunluqlar müşahidə edilir, xüsusilə qanda şəkərin azalması və sulukarbonların parçalanmasının şiddətlənməsi sonradan qlikogen əmələ gətirmənin azalması ilə nəticələnir. Sulukarbonlar mübadiləsinin pozulması aralıq mübadilə məhsullarından piroüzüm turşusunun miqdarının artması, süd turşusu miqdarının azalması və bəzi təcrübələrdə çoxalması ilə müəyyən edilir. Sulukarbonlar mübadiləsinin pozulması ilə bir zamanda qanda zülalların ümumi miqdarı azalır. Zülal fraksiyalarının nisbəti dəyişir. (Albumin azalır, qlobulin  çoxalır. Qalıq azotun, sidik cövhərinin, azotun amin turşularının və ammonyakın miqdarı isə kəskin dərəcədə çoxalır ).
A.Kreyndler və N.Mison-Krigel müəyyən etmişlər ki, eksperimental və klinik epilepsiya zamanı qanda ünuni zülal və amin azotunun miqdarı artır, qlikogenin miqdarı isə azalır. A.V.Palladin, B.P.Smirnov, M.B.Qubaryev və başqaları qeyd edirlər ki, epilepsiya xəstəliyi zamanı qanda şəkərin miqdarı hipoqlikomiyaya doğru meyl  edir.
Epilepsiya tutmalarından əvvəl qanda ümumi azotun miqdarı azalır, sonra isə artır.
Krainski B.E.Maksimov, İ.D.Sliçevski, E.M.Qabaryev və E.İ.Markov isə əksinə müəyyən etmişlər ki, tutmalararası dövrlər də qanda ümumi azotun miqdarı artır, sonra isə azalır. A.Kreyndler və N.Mison-Krigel amin azotunun miqdarının artdığını müəyyən etmişdir.
A.İ.Krasnova müəyyən etmişdir ki, epileptik tutmaların tonik fazası beyin sütununda zülalların parçalanması dövrünə müvafiq gəlir. Epileptik tutmaların komatoz dövründə qanda ammonyakın miqdarı artır.
N.S.İmanova müəyyən etmişdir ki, zülalların amid azotuna hidrolizi epilepsiya zamanı əksər xəstələrdə müsbət reaksiya verir. K.İ.Qurkina və B.V.Konnikova isə bu reaksiyanın apilepsiya xəstəliyinin diaqnostikasında böyük əhəmiyyəti olduğunu qeyd edirlər.
B.İ.Korotkevis və A.P.Kotan müəyyən etmişlər ki, qanın qlikemik aktivliyi şirofreniklərdə sağlam adamlara nisbətən aşağıdır. İ.A.Kopıleva və başqaları şizofreniya xəstəliyi zamanı bütün mübadilə proseslərinin, xüsusilə zülal və azot mübadiləsinin pozulmasını qeyd edirlər.
E.Q.Kelminskiyə görə şizofreniya zamanı zülalların albumin fraksiyası çoxalır, qanın qlobulin fraksiyası isə azalır.
L.A.Xeymoviç şizofreniya zamanı sulukarbon mübadiləsinin bütün inqrideyentlərinin azalmasını müşahidə etmiş və bunu maddələr mübadiləsinin ümumi zəifləməsi ilə izah etmişdir.
H.H.Flişxakker təyin etmişdir ki, ideopatik şizofreniya zamanı qan zərdabında və likvorda qanın qlobulinin miqdarı artır, albuminin miqdarı isə azalır.
V.V.Yablonskaya və A.A.İqnatova görə albumin qlobulin keofisiyenti şizofreniya xəstəliyi zamanı bəzən çoxalır.
Beynin torabənzər törəmələrinin (retikulyar formasiya) qanın şəkər səviyyəsinin mərkəzi tənzimində iştirakına həsr edilmiş bir sıra tədqiqatlar aparılmışdır.
A.İ.Qarayev və Q.Q.Qədirovun Baş beyin sütununun torabənzər törəmələri və vegetativ vəzifələr monoqrafiyanında bu barədə xeyli faktik material toplanmışdır.
Hələ 1956-cı ildə B.Anand və Dua müəyyən etmişlər ki, beynin limbik törəmələrinin yeridilmiş elektrodlarla bir saatlıq qıcıqlandırılması meymunlarda qanın şəkər səviyyəsinin artmasına səbəb olur.
Həmin müəlliflərin tədqiqatlarına görə pişiklərdə arxa isteral hipotalamus və məməvari cisim nahiyyəsinin qıcıqlandırılması qanda şəkərin yüksəlməsinə, ön və orta hipotalamusun supraotik nahiyəsinin elektriklə qıcıqlandırılması isə şəkərin azalmasına səbəb olur. Müəlliflərin fikrincə bu hal hipotalamusun tədqiq olunan hissələrinin simpatik və parasimpatik fəaliyyəti ilə əlaqələndirilə bilər.
Yeri gəlmişkən qeyd etmək yerinə düşər ki, A.M.Rüstəmovun apardığı tədqiqatlarla da hipotalamusun ön hissəsinin parasimpatik, arxa hissəsinin isə simpatik fəaliyyət göstərməsi təsdiqlənmişdir.
Hipotalamusun qanın şəkər səviyyəsinin tənzimində iştirakı, torabənzər törəmələrin bu sahədə rolunu aydınlaşdırmağı vacib hesab edən tədqiqatların diqqətini buna yönəltmişdir.
A.İ.Qarayev və Q.Q.Qədirovun yuxarıda adı çəkilən monoqrafiyasında torabənzər törəmələrin qanın şəkər səviyyəsinin mərkəzi tənzimində iştirakı sübuta yetirilmişdir.
Növbəti fəsildə mərkəzi sinir sisteminin funksional vəziyyətinin interoseptik mübadilə reflekslərində iştirakından bəhs edərkən, torabənzər törəmələrin və beyin sütununun digər nahiyyələrinin qanın şəkər səviyyəsinə təsirinin nəticələrində də istifadə olunacaqdır.

V  MƏRKƏZİ SİNİR SİSTEMİNİN MÜXTƏLİF FUNKSİONAL
VƏZİYYƏTİNİN İNTEROSEPTİK MÜBADİLƏ
REFLEKSLƏRİNƏ TƏSİRİ

	Mərkəzi sinir sisteminin ayrı-ayrı şöbələrinin, o cümlədən  baş beyin sütununun, beyin qabığının və s. müxtəlif funksional vəziyyətlərində interoseptik mübadilə reflekslərinin öyrənilməsinə çoxsaylı tədqiqatlar həsr edilmişdir. Bunun üçün müxtəlif üsullardan istifadə olunur. Bu üsullardan biri də mərkəzi sinir sistemində oyanma prosesini üstünlük verilməsidir ki, bu da isteriozis adlanır.
Akad. A.İ.Qarayevin tədqiqatları ilə müəyyən edilmişdir ki, isteriozis zamanı orqanizmin sulukarbonları mənimsəmə qabiliyyəti azalır. Eyni zamanda sidik kisəsindən, mədədən və nazik bağırsaqdan alınan interoseptik mübadilə reseptorları yüksəlir.
İnteriosiz zamanı mədə reseptorlarının qıcıqlandırılması qanın sulukarbon komponentlərinin miqdarınla müşahidə edilən maksimum dəyişmədən sonra normaya qayıtma prosesi nisbətən surətlə gedir. Lakin qıcıqlandırmadan bir saat sonra öz başlanğıc səviyyəsinə qayıda bilmir. Halbuki həmin heyvanlarda normal halda qıcıqlandırmadan bir saat keçmiş qlikogenin, şəkərin və süd turşusunun səviyyəsi əksər hallarda və başlanğıc səviyyəsinə qayıdırdı.
Nazik bağırsağın reseptorlarının qıcıqlandırılması nəticəsində əmələ gələn mübadilə reflekslərində müşahidə edilən dəyişikliklər əvvəlki tədqiqatlarımızın nəticələrinə müvafiqdir, yəni nazik bağırsaq reseptorlarının qıcıqlandırılması nəticəsində qanda qlikogenin miqdarı əvvəlcə azalır, şəkər və süd turşusunun miqdarı artır. Bu ehtimalda qlikogenin maksimal azalması 38%, şəkərin maksimal çoxalması 15%, süd turşusu səviyyəsi isə 90% yüksəlir.
Normal heyvanlarda qlikogen, şəkər və süd turşusu miqdarında müşahidə edilən interoseptik mübadilə refleksləri isteriozis zamanı müşahidə edilən mübadilə refleksləri ilə müqayisə edilərsə, aydın nəzərə çarpar ki, interiozis zamanı mübadilə refleksləri isteriozisə qədər olan mübadilə reflekslərindən yüksəkdir. İkinci tərəfdən maksimal dəyişmədən sonra əvvəlki səviyyəyə qayıtma meyli isteriozis zamanı sürətlənir. Lakin buna baxmayaraq, isteriozis halında 60 dəqiqədən sonra qanın qlikogen şəkər və süd turşusu miqdarı əvvəlki səviyyəsinə qayıtmır.
Müxtəlif ref eksogen sahələrin qıcıqlandırılması zamanı qanda qlikogenin miqdarının azalması, şəkər və süd turşusu miqdarının artması faktı birinci dəfə A.İ.Qarayev və əməkdaşları tərəfindən göstərilmişdir. Bu prosesə maddələr mübadiləsinin reflektor yolla sürətlənməsi prosesi kimi baxmaq olar.
Qanda şəkərin miqdarının artmasına səbəb interoseptik stimulyasiya sayəsində adrenalin miqdarının artması və qlikogeni parçalanma prosesinin sürətlənməsidir.
Sidik kisəsi, mədə və nazik bağırsaq reseptorlarının qıcıqlandırılması nəticəsində qanda süd turşusu miqdarının artması qlikogen miqdarının azalması və şəkər miqdarının artması ilə eyni vaxtda getdiyindən, belə zənn etmək olar ki, qanda süd turşusu miqdarının artması qlikogen və şəkərin ardıcıl olaraq parçalanması və ən çox qlikoliz prosesinin sürətlənməsi məhsuludur.
İnteroseptik stimulyasiyadan sonra qanda qlikogen miqdarının maksimal azalmasından, şəkər və süd turşusunun miqdarının maksimal artmasından sonra görünür, sulukarbonların resiptezi sürətlənir. Çünki bu dövrdə süd turşusu və şəkərin miqdarı tədricən azalır, qlikogenin miqdarı isə əksinə, tədricən artar və qıcıqlandırmadan bir saat sonra əvvəlki səviyyəyə qayıdır.
İnteroseptik stimulyasiya nəticəsində qanın digər səviyyəsinin azalması nazik bağırsaq reseptorlarının qıcıqlandırılmasından daha çox, sidik kisəsi reseptorlarının qıcıqlandırılmasının isə daha az təsadüf edilir. İnteroseptik stimulyasiya nəticəsində qanda şəkər səviyyəsinin azalmasının sürəti isə mədə reseptorlarını qıcıqlandırdıqda, sidik kisəsi və nazik bağırsaqları qıcıqlandırdıqda alınan refleksin sürətindən çoxdur.
İnteroseptik stimulyasiya nəticəsində qanda şəkər səviyyəsinin azalması qanın qlikogen və süd turşusu səviyyəsinin azalması ilə bir vaxtda getdiyindən, biz bu prosesə interoseptik stimulyasiya nəticəsində toxumalarda şəkərin mənimsənilməsinin sürətlənməsi və ya mübadilə proseslərinin həddən artıq sürətlənməsi prosesi kimi baxırıq.
İnteroseptik stimulyasiya nəticəsində qanda şəkər miqdarının azalmasının səbəbi bu dövrdə mübadilə prosesinin sürətlənməsi nəticəsində üzvlərin qandan çox şəkər alması, ya da şəkərin qlikogenə resintez olunmasının artması nəticəsində ola bilir.
İnteroseptik stimulyasiya zamanı sulukarbonların süd turşusu, su və karbon qazına qədər parçalanması mümkündür. Bu ona göstərir ki, interoseptik stimulyasiya orqanizmdən gedən əsas mübadiləni də sürətləndirir. Ədəbiyyatlarda olan məlumatlar bu təsəvvürü təsdiq edir. 
A.İ.Qarayevin rəhbərliyi ilə aparılan bir sıra tədqiqatlarla təsdiq edilmişdir ki, interoseptik mübadilə reflekslərinin səviyyəsi onun başlanğıc vəziyyətindən asılıdır. Belə ki, bu səviyyə yüksək olduqda interoseptik stimulyasiya tədqiqat üçün götürülmüş komponentin aşağı enməsinə, əksinə aşağı olduqda onun yüksəlməsinə səbəb olur.
İnteriozis zamanı interoseptik mübadilə refleksləri xüsusiyyətinin öyrənilməsi bir də çox maraqlı faktın aşkara çıxmasına səbəb olmuşdur. Müəyyən edilmişdir ki, isteriozis zamanı interoseptik stimulyasiya nəticəsində qanın səviyyəsinin yüksəlməsi ancaq müəyyən qədər davam edir. Sinir sisteminin oyanıcılıq dərəcəsinin sonrakı inkişafı maksimal yaxınlaşdıqda interoseptik mübadilə refleksinin səviyyəsi aşağı enir. Bizə elə gəlir ki, göstərdiyimiz fakt isteriozis zamanı interoseptik mübadilə refleksinin qüvvələr münasibəti qanuna tabe olduğunu göstərir. Lakin bu zaman qüvvələr münasibəti qanunu qıcıq qüvvəsinin dəyişməsinə deyil mərkəzi sinir sisteminin oyanıcılıq dərəcəsinin dəyişməsinə müvafiq gəlir. Göründüyü ki, bu zaman qıcığın qüvvəsi dəyişmir. Mübadilə reflekslərinin səviyyəsi mərkəzi sinir sisteminin oyanıcılıq dərəcəsinin dəyişməsinə uyğun olaraq dəyişir ki, buna da qüvvələr münasibəti qanunun əks tərəfdən icra edilməsi kimi baxmaq olar.
İnteriozis zamanı interoseptik mübadilə reflekslərinin yüksəlməsinə səbəbini interoseptik stimulyasiya nəticəsində maddələr mübadiləsinin sürətləndirilməsi ilə izah etdikdə, bir sıra müəlliflər tərəfindən göstərilmiş halın, yeni isteriozis zamanı tənəffüs və qan təzyiqinə olan reflektor reaksiyaların yüksəlməsinin mexanizmi tamamilə aydınlaşır.
İsteriozis zamanı reflektor hadisələrin yüksəlməsinə səbəb mərkəzi sinir sisteminin və maddələr mübadiləsinin dəyişməsidir. Maddələr mübadiləsinin dəyişməsi mərkəzi sinir sisteminin funksional vəziyyətinə təsir edərək onun reflektor fəaliyyətinin dəyişməsinə səbəb olur.
Maddələr mübadiləsinin dəyişməsi mərkəzi sinir sisteminin funksional vəziyyətinin dəyişməsinə, o da öz növbəsində maddələr mübadiləsinin dəyişməsinə təsir edir ki, bu da sinir sisteminin funksional vəziyyətinin daha dərin dəyişməsinə səbəb olur. Nəticədə sinir sisteminin oyanıcılıq qabiliyyətinin yüksəlməsi ilə xüsusiyyətlənən isteriozis halı əmələ gəlir.
Beləliklə, interiozis vəziyyətinə ancaq mərkəzi sinir sisteminin oyanıcılıq qabiliyyətinin yüksəlməsi kimi baxmaq olmaz, bu vəziyyətə eyni zamanda maddələr mübadiləsində müşahidə edilən dəyişikliklərin nəticəsi kimi də baxmaq lazımdır.
Qeyd olunanlar belə qənaətə gəlməyə imkan verir ki, mərkəzi sinir sisteminin müxtəlif funksional vəziyyəti zamanı interoseptik mübadilə reflekslərinin vəziyyətində nəzərəçarpacaq dəyişikliklər baş verir. Mərkəzi sinir sistemində oyanıcığın yüksəlməsi interoseptik reflekslərin ona müvafiq olaraq dəyişməsinə, eyni qüvvəli qıcığa qarşı müxtəlif qüvvədə interoseptik mübadilə reflekslərinin alınması ilə nəticələnir.
Mərkəzi sinir sisteminin müxtəlif şöbələrinin də interoseptik mübadilə reflekslərində rolu öyrənilmişdir.
Beyin sütunu torabənzər törəmələrinin interoseptik mübadilə reflekslərinin səviyyəsinə təsirini əks etdirən silsilə tədqiqatlar aparılmışdır.
Torabənzər törəmələrin qıcıqlandırılmasının şərtsiz interoseptik mübadilə reflekslərinin gedişinə təsirinin tədqiqində Azərbaycan fizioloqlarına aiddir.
Müəyyən olunmuşdur ki, interoseptik sahələrin 20-30 mm civə sütununa bərabər təzyiqlə qidalandırılması əksər hallarda interoseptik mübadilə reflekslərində nəzərəçarpacaq dəyişiklik əmələ gətirmir. Lakin 80 mm civə sütununa bərabər təzyiqlə qıcıqlandırma zamanı qanda şəkərin miqdarının artmasına səbəb olur ki, bu da 30-cu dəqiqədə maksimum qiymətini alır. Burada xarakter cəhət ondan ibarətdir ki, başlanğıc şəkər səviyyəsi nisbətən yüksək olan heyvanlarda 80 mm civə sütununa bərabər olan qıcıqlandırma kəskin dəyişikliklər əmələ gətirə bilmir. Əksinə qanın şəkər səviyyəsi adi haldakından bir qədər aşağı olduqda isə qıcıqlandırma şəkər səviyyəsinin kəskin artmasına səbəb olur.
Müxtəlif interoseptik sahələrdən alınan müvafiq mübadilə reflekslərinin qüvvəsi bir-birindən  nəzərəçarpacaq dərəcədə fərqlənmir.
Beləliklə, 20-30 mm civə sütununa bərabər təzyiqlə qıcıqlandırma zamanı alınan interoseptik mübadilə reflekslərinin qüvvəsi, torabənzər törəmələrin fəallaşdırılması zamanı 80 mm civə sütunun tətbiqi ilə alınan müvafiq reflekslərin qüvvəsinə təxminən bərabər olur.
Deməli, torabənzər törəmələrin oyanması qanın şəkər səviyyəsinə müsbət istiqamətdə nəzərəçarpacaq dərəcədə təsir göstərməklə, interoseptik sahələrin zəif qıcıqlandırılmasının onların yenidən dəyişməsi üçün əlverişli şərait yaradır ki, bu da maksimum effekt alınması ilə nəticələnir.
Alınan nəticələr orta beynin torabənzər törəmələrinin interoseptik mübadilə reflekslərinin icrasında iştirak etdiyini təsdiq edir.
Torabənzər törəmələrin fəaliyyətinin yüksəldilməsində olduğu kimi, həmin törəmələrin fəaliyyətdən qalmasının da interoseptik mübadilə reflekslərinin səviyyəsinə təsirinin olduğu müəyyən edilmişdir.
Amiunazinin təsiri altında baş beyin sütunu torabənzər törəmələrinin fəaliyyətinin zəifləməsi bir çox tədqiqatlarla təsdiq olunmuşdur. Bu şəraitdə interoseptik mübadilə reflekslərinin gedişinin öyrənilməsi, həmin törəmələrin fəaliyyətdən qalması effektini əks etdirir.
Müəyyən olunmuşdur ki, aminazin vurduqdan sonra alınan interoseptik mübadilə refleksləri öz səviyyəsinə görə, torabənzər törəmələrin fəallaşdırılması zamanı alınan müvafiq reflekslərdən əhəmiyyətli dərəcədə fərqlənir. Belə ki, torabənzər törəmələrin oyanıcılığının yüksəlməsi qanın şəkər səviyyəsinə müsbət istiqamətdə təsir göstərdiyi halda, fəaliyyətdən qalması qanın şəkər səviyyəsinin azalmasına və müvafiq interoseptik reflekslərin nəzərəçarpacaq dərəcədə zəifləməsi ilə nəticələnir.
Aparılan tədqiqatlar beyin sütunu torabənzər törəmələrinin interoseptik mübadilə reflekslərində əhəmiyyətli təsirə malik olduğunu sübut edir.

	İnsan və heyvan orqanizminin çoxsahəli funksional fəaliyyəti reseptorlar vasitəsilə daxili və xarici mühitdən daxil olan informasiyalar vasitəsilə həyata keçirilir. Daxili mühitdən qıcıqları qəbul edən reseptorlar interoreseptorlar adlanır və onlar toxumlarda, damarlarda, əzələlərdə, vətərlərdə yerləşən ağrı, təzyiq, aclıq, susuzluq və s. dəyişilmələri əks etdirir.
	İnteroseptorlar haqqında təsəvvürlər XIX əsrin sonlarından elmi ədəbiyyatlarda meydana çıxmasına baxmayaraq, keçən əsrin ortalarından başlayaraq keçmiş Sovetlər İttifaqının elmi-tədqiqat laboratoriyalarında geniş vüsət almışdır.
	Akad.V.N.Çerniqovskinin bu sahədə geniş tədqiqat işləri vardır.
	Lakin interoreseptorların maddələr mübadiləsində iştirakına dair tədqiqatların aparılmasında prioritet akad.A.İ.Qarayevin fiziologiya məktəbinə məxsusdur.
	Müəyyən olunmuşdur ki, daxili üzvlərdən gələn impulslar mərkəzi sinir sisteminin iştirakı ilə bütün həyatı proseslərin əsasında duran maddələr mübadiləsinin tənzimində mühüm əhəmiyyət kəsb edir.
	Aparılan tədqiqatlarla müəyyən olunmuşdur ki, mədə-bağırsaq sistemi, sidik kisəsi, uşaqlıq, qulaq və s. reseptorların qıcıqlanması qanda sulukarbon komponentlərinin, zülalların, mineral duzların dəyişilməsinə səbəb olur. Bu dəyişikliklər reflektor xarakter daşıdığından, interoseptik mübadilə refleksləri adlandırılmışdır.
	Tədqiqatlarla daxili üzvlərdən gələn impulsların mərkəzi sinir sisteminin iştirakı ilə bütün həyati proseslərin əsasında duran maddələr mübadiləsinin tənzimində rolu öyrənilmişdir.
	İnteroseptik mübadilə reflekslərinin xüsusiyyətindən ötrü qıcığın qüvvəsinin və müddətinin, maddələr mübadiləsinin başlanğıc halının, sinir sisteminin funksional vəziyyətinin mühüm əhəmiyyəti vardır.
	İnteroseptik mübadilə reflekslərinin mexanizmində mərkəzi sinir sisteminin ayrı-ayrı şöbələrinin, o cümlədən beyin sütununun torabənzər törəmələrinin, beyin qabığının və s. rolu öyrənilmiş, daxili üzvlərdən maddələr mübadiləsinə reflektori təsirin olduğu müəyyən edilmişdir.
	Hipotalamusun orqanizmdə ali vegetativ mərkəz hesab edilməklə, bütün vegetativ funksiyaların icrasında iştirakı nəzərə alaraq, onun interoseptik mübadilə reflekslərində iştirakını xarakterizə edən tədqiqatlara geniş yer ayrılmışdır.
	Aparılan tədqiqatlarla hipotalamusun həm qanın şəkər səviyyəsinin, həm də interoseptik mübadilə reflekslərinin mexanizmində iştirakı müəyyənləşdirilmişdir. Bunda əlavə, hipotalamusun ön hissəsində parasimpatik, arxa hissəsində isə daha çox simpatik mərkəzlərin üstünlük təşkil etməsi də təsdiq olunmuşdur.
	Qeyd etdiklərimizə əsasən belə qənaətə gəlmək olar ki, interoreseptorların maddələr mübadiləsində iştirakı istiqamətində aparılan problem tədqiqatlar akad.A.İ.Qarayevin rəhbərlik etdiyi Azərbaycan fizioloqları tərəfindən nəzəri və təcrübi cəhətdən əsaslandırılmış, interoseptik mübadilə reflekslərinin canlı orqanizmin özünü tənzim prosesində iştirakı sübuta yetirilmişdir.

